
hoe ferculum diei, quo intelligatur non solum largum in
benefaciendo, sed in ipsa ratione benefaciendi admirabilem
esse Deum. Etenim quibus maxime viis homines existimant
se ad interifum duci, iis saepe, Deo id ipsum provide dis-
ponente, ad salutem illorum, et ad gloriam contenditur;
qua de re in Josepho, et in Davide exempla illustrissima
extant: alter enim postrema perferendo mala captivita-
tem, servitutem, earcerem diuturnum, ad dignitatem re-
giae parem pervenit: alter autem patria fugienda, et exilio
perferendo assequutus est ut in contribulibus dominaretur
suis. Itaque Deus iis, quos amat, omnia in bonum vertit,
seque ipsis praebet, quod est maximum bonum, sicut seri-
ptum est (1): Bt ad illum veniemus, et mansionem apud illum
faciemus. Idque hoc loco significatur, cum dicitur: MEDIA
CHARITATE CONSTRAVIT. Charitas enim Deus ipse est, quod
Joannes scripsit. Qui Deus in his ferculis, id est, justis
hominibus sedens, eosque amans, ac lueis suae radiis illu-
strans, ita reddit conspicuos, ut omnia illa, argentum,
auram, purpura, cedri, ille inquam divinarum virtutum cho-
rus eximius, ex eo quod Deus illi praesidet, pulcher potis-
simum, et spectabilis, pretioque et aestimatione sit dignus.

Unde rectissime sequitur: EGREDIMINI FILIAR SION, ET
VIDETE REGEM VESTRUM SALOMONEM CUM DIADEMATE, QUO
CORONAVIT EUM MATER SUA IN DIE DESPONSATIONIS SUAE,
BT IN DIE LAETITIAE CORDIS EJUS. Nam beneficiorum Dei
commeimnoratio ipsa, ei in memoriam reduxit, summum
illud, et maximum beneficium, et quod certe caput est reli-
quorum beneficiorum omnium: utpote in quo divinae pro-
videntiae erga homines excellentia maxime enituit, cum
homo ipse effici pro hominibus voluit. Cujus ex considera-
tione rei, sponsa, cum raperetur in admirationem, et eam
animo inclusam continere non posset, velutli exclamans
dicit: EGREDIMINI FILIAE SION, ET VIDETE REGEM VESTRUM

(1) Joan. x1V.

SALOMONEM CUM DIADEMATE, QUO CORONAVIT ILLUM MATER
SUA. Quasi ita dicat. Quid attinet per singula, providentiae
Dei erga nos magnitudinem dicere, aut illius universa no-
bis collata beneficia commemorarc? Cur aut excubias no-
cturnas, aut regii custodes cubiculi, aut lecticae referam
artificium egregium? Quid conjecturis argumentisve pro-
bem, ab eo nos diligi, cum videam, ostendereque cunetis
possim Deij filium, et unigenitum filium, et summum etiam
ipsum, et patri aequalem Deum, patre ipso volente, esse fa-
ctum nostri causa hominem, et infima conditione hominem?
EGREDIMINI, igitur, ET VIDETE REGEM SALOMONEM CUM DIA-
DEMATE, QUO CORONAVIT EUM MATER SUA, ac desinite mi-
rari, quod in hominibus, quasi in lecto quiescat, quod
eorum custodiae, atque saluti tot modis prospiciat, quod
se in ipsorum, et animis, et corporibus circungestari gau-
deat, quod praesidiis defendat illos, quod auro, argento,
purpura, ebore, id est, maximarum praestantia virtutum
exornet; cum ipse omnium rerum Dominus, Dominus in-
quam ipse, ne nos amplius morti serviremus, carnem in-
duere dignatus sit, et in ea servitutem nostram servire; et
qui olim severus est habitus, jam et sit, et dicatur Salo-
mon, hoc est auctor unicus verae pacis, et qui ante omnia
tempora, ex solo patre nascebatur, matrem jam mortalem
habeat, e cujus utero, mortali et ipse cultu ornatus pro-
deat, eoque ita gaudeat, atque laetetur, ut ostentare in eo
se, atque jactare quodammodo videatur: nullam certe illo
regiam purpuram augustiorem esse putet, nullum diadema.

Itaque sequitur: IN DIADEMATE, QUO CORONAVIT ILLUM
MATER SUA IN DIEDESPONSATIONIS SUAE, ET IN DIE LAETITIAE
CORDIS EJUS. Et certe desponsationis nomine, aperte, et ci-
tra ullas verborum ambages, assumptae a Deo carnis sa-
cramentum sponsa declarat: Nam, sicut Litterae sacrae
loquuntur, cum Deus homo factus est, iniit conjugale cum
homine foedus, nullo tempore dirimendum. Cujus foederis
ineundi, et humanae suscipiendae carnis tempus, quod

verbum sibi ante omne tempus constituit, laetitiae ipsius
propterea dicitur dies, quia, si ita loquendum est, Deo om-
nium laetissimus is dies illuxit, cum humana carne vesti-
tus, et ex homine in lucem ortus, ab hominibus visus est
homo. Etenim quid Deus unquam fecit, quod aut huic operi
simile, aliqua ratione sit, aut conferri eum illo aliquo
modo possit? Alia certe omnia, quaecumque Deus operatus
est, hujus rei efficiendae, et ad exitum perducendae causa
operatus est. Adde, quod in singulis aliis operibus, singu-
lae lucent virtutes Dei, in hoc ita apparent universae, ut
nulla re, aut magis, aut aeque illustrentur. Quod si vere re-
gius Psaltes scripsit (1): Laetabitur Dominus in omnibus ope-
ribus suis: quo gaudio, quave laetitia affici censendus est
in eo opere suo, quo reliqua ipsius opera, vel si omnia in
unum conferantur, tanto intervallo superat? Nam si docu-
mentum aliquod quaeritur, divinae sapientiae in hoc sum-
ma apparet: si bonitatis, nullum hoc exemplo est exem-
plum illustrius: si potentiae, si justitiae, si aequitatis,
consilii, magnitudinis, munificentiae, caeterarumque om-
niumvirtutum lumenrequiritur, iiscompleturhoc opuslumi-
nibus, nulla ut humana mens, nisi vi roboretur coelesti, vi-
dere splendores tantos possit. Ac sinobis ea nostra consilia
placere maxime solent, quibuscum aut nihil agere, aut aliud
prorsus agere videamur, id potissimum efficimus, qued no-
bis proposuimus efficere, ad exifumque felicem, et opta-
tum, nostra instituta perducimus, ipsi interim, ut apparet,
otiosi; lactissimum profecto Deo aceidit tantas fecisse res,
quantas nullius animi mens, ef cogitatio percipiat, re, ut
a mundi sapientibus judicatur, omnium vilissima, et con-
temptissima, id est carne, atque cruce Christi. Qua de re,
verissime Paulus scripsit (2): Quod stultum est, Dei sapien-

tius est, quam homines; quod infirmum est, fortius est homi-

nibus (3). Itaque Deus ob istam causam, Christum ipsum

(1) Psal orix, (2) 1. ad Cor. 1. (3) Luec. 1L

brachium suum, et salutis suae cornu proprietate quadam
hebraice sermonis vocat, id est magnum, atque eximium
suum robur, aut certe totius suae magnitudinis, atque prae-
stantiae clarissimum, ef prope unicum exemplum, Quid?
cum tanto ante id futurum denuntiavit, cum toties, ef
tanta asseveratione praedixit, cum tot ad id declarandum
adhibuit, et verborum et imaginum figuras, nonne saftis
declaravit, de eo ipsum sibi vehementer placere? Sed quid
attinet plura conquirere, cum extef ipsius divini verbi hac
de re perspicuum testimonium? Nam in Proverbiis, quo
loco hic ipse Dei Filius inducitur, sua opera atque facta
commemorans, cum exposuisset pleraque eorum, quae in
mundi conditione simul cum Patre operatus est, ad extre-
mum sie intulit (1): Et deliciae meae esse cum filits hominum,
tantum non dicens, reliqua omnia quaecumque fecit, sibi
quodammodo Iabori fuisse, hoc autem unum, quod pro ho-
minibus homo et natus, et mortuus est, gaudio, atque vo-
luptati. Atque haec ab sponsa in persona eorum justorum
dicta sunt, qui cum aliquantulum jam profecissent in amo-
re Del, et rerum adversarum illatione tentati, atque vexati
essent, postea liberati, gratias agunt Deo ob suam libera-
tionem. At quae deinceps sequuntur, verba sunt Dei illa-
psi jam arcano quodammodo, atque praesentis in eorum-
dem justorum animis, pertinetque ad amatorios illos ser-
mones, quos diximus, de quibus postea suo loco dicemus.

TERTIA EXPLANATIO

IN LECTULO MEO PER NOCTES QUAESIVI, QUEM DILIGIT
ANIMA MEA, QUAESIVI ILLUM, ET NON INVENI, SURG-AM, ET
CIRCUIBO CIVITATEM PER VICOS ET PLATEAS, QUAERAM

(1) Prover. vIIL




